ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
 ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
		
Հոդված 1. 1985 թվականի դեկտեմբերի 6-ի Վարչական իրավախախտումների վերաբերյալ Հայաստանի Հանրապետության օրենսգիրքը (այսուհետ՝ Օրենսգիրք) լրացնել հետևյալ բովանդակությամբ նոր 90.2-րդ, 90.3-րդ հոդվածներով.

[bookmark: _Hlk179079536]«Հոդված 90.2.	Առանց համապատասխան թույլտվության կամ լիցենզիայի ֆիզիկական կամ իրավաբանական անձանց կողմից վայրի բույսերի, դրանց  մասերի, բուսաբանական հավաքածուների և առանձին նմուշների Հայաստանի Հանրապետության տարածքից արտահանումը, վերարտահանումը կամ Հայաստանի Հանրապետության տարածք ներմուծումը
Առանց համապատասխան թույլտվության կամ լիցենզիայի ֆիզիկական կամ իրավաբանական անձանց կողմից վայրի բույսերի, դրանց  մասերի, բուսաբանական հավաքածուների և առանձին նմուշների Հայաստանի Հանրապետության տարածքից արտահանումը, վերարտահանումը կամ Հայաստանի Հանրապետության տարածք ներմուծումը՝
առաջացնում է տուգանքի նշանակում քաղաքացիների նկատմամբ` սահմանված նվազագույն աշխատավարձի հարյուրհիսնապատիկից մինչև երկուհարյուրապատիկի չափով, իսկ իրավաբանական անձանց նկատմամբ` հարյուրյոթանասունապատիկից մինչև երկուհարյուրհիսնապատիկի չափով:

Հոդված 90.3.	ՄԱԿ-ի 1973 թվականի մարտի 3-ի  «Անհետացման եզրին գտնվող վայրի կենդանական և բուսական աշխարհի տեսակների միջազգային առևտրի մասին» կոնվենցիայի հավելվածներում ընդգրկված վայրի կենդանիները և բույսերը (կենդանի կամ մահացած), դրանց մասերն ու ածանցյալները Հայաստանի Հանրապետության տարածքից արտահանելու, վերարտահանելու և Հայաստանի Հանրապետության տարածք ներմուծելու, ինչպես նաև ծովից ներմուծելու օրենսդրությամբ սահմանված կարգի խախտելը

ՄԱԿ-ի 1973 թվականի մարտի 3-ի  «Անհետացման եզրին գտնվող վայրի կենդանական և բուսական աշխարհի տեսակների միջազգային առևտրի մասին» կոնվենցիայի հավելվածներում ընդգրկված վայրի կենդանիները և բույսերը (կենդանի կամ մահացած), դրանց մասերն ու ածանցյալները Հայաստանի Հանրապետության տարածքից արտահանելու, վերարտահանելու և Հայաստանի Հանրապետության տարածք ներմուծելու, ինչպես նաև ծովից ներմուծելու օրենսդրությամբ սահմանված կարգի խախտելը՝
առաջացնում է տուգանքի նշանակում քաղաքացիների նկատմամբ՝ սահմանված նվազագույն աշխատավարձի հարյուրհիսնապատիկից մինչև երկուհարյուրապատիկի չափով, իսկ իրավաբանական անձանց նկատմամբ` հարյուրյոթանասունապատիկից մինչև երկուհարյուրհիսնապատիկի չափով:»։

Հոդված 2. Օրենսգիրքը լրացնել հետևյալ բովանդակությամբ նոր 93.1-րդ, 93.2-րդ, 93․3-րդ և 93.4-րդ հոդվածներով.

«Հոդված 93.1.	Ֆիզիկական կամ իրավաբանական անձանց կողմից բուսական աշխարհի օբյեկտները օգտագործելու իրավունք տվող փաստաթղթերով նախատեսված նպատակներին չհամապատասխանող օգտագործումը

Ֆիզիկական կամ իրավաբանական անձանց կողմից բուսական աշխարհի օբյեկտները օգտագործելու իրավունք տվող փաստաթղթերով նախատեսված նպատակներին չհամապատասխանող օգտագործումը՝
առաջացնում է տուգանքի նշանակում քաղաքացիների նկատմամբ` սահմանված նվազագույն աշխատավարձի հարյուրհիսնապատիկից մինչև երկուհարյուրապատիկի չափով, իսկ իրավաբանական անձանց նկատմամբ` հարյուրյոթանասունապատիկից մինչև երկուհարյուրհիսնապատիկի չափով։

Հոդված 93.2.	Ֆիզիկական կամ իրավաբանական անձանց կողմից առանց համապատասխան թույլտվության վայրի բույսերի վերաբնակեցումը

Ֆիզիկական կամ իրավաբանական անձանց կողմից առանց համապատասխան թույլտվության վայրի բույսերի վերաբնակեցումը՝
առաջացնում է տուգանքի նշանակում քաղաքացիների նկատմամբ` սահմանված նվազագույն աշխատավարձի հարյուրհիսնապատիկից մինչև երկուհարյուրապատիկի չափով, իսկ իրավաբանական անձանց նկատմամբ` հարյուրյոթանասունապատիկից մինչև երկուհարյուրհիսնապատիկի չափով։

[bookmark: _GoBack]Հոդված 93.3.	Բուսական աշխարհն ուսումնասիրող սուբյեկտների կողմից բուսական աշխարհի ուսումնասիրության արդյունքով ձեռք բերված տեղեկատվությունը չտրամադրելը

Սահմանված ժամկետներում բուսական աշխարհն ուսումնասիրող սուբյեկտների կողմից բուսական աշխարհի ուսումնասիրության արդյունքով ձեռք բերված տեղեկատվությունը լիազոր մարմնին չտրամադրելը`
առաջացնում է նախազգուշացում:
Նույն արարքը մեկ տարվա ընթացքում կրկին կատարելը առաջացնում է տուգանքի նշանակում` սահմանված նվազագույն աշխատավարձի հարյուրապատիկի չափով:

Հոդված 93.4.	Իրավաբանական կամ ֆիզիկական անձանց կողմից բուսաբանական հավաքածուների վերաբերյալ տեղեկատվություն չտրամադրելը
Հայաստանի Հանրապետության կառավարության սահմանած կարգով և ժամկետներում իրավաբանական կամ ֆիզիկական անձանց կողմից իրենց մոտ պահվող բուսաբանական հավաքածուների վերաբերյալ տեղեկատվությունը լիազոր մարմնին չտրամադրելը`
առաջացնում է նախազգուշացում:
Նույն արարքը մեկ տարվա ընթացքում կրկին կատարելը առաջացնում է տուգանքի նշանակում` սահմանված նվազագույն աշխատավարձի հարյուրապատիկի չափով:»։

[bookmark: _Hlk195485684]Հոդված 3. Օրենսգրքի 242-րդ հոդվածում «93-րդ» բառը փոխարինել՝ «93-93․4-րդ» բառերով։
 
[bookmark: _Hlk195485787]Հոդված 4. Օրենսգրքի 242.4-րդ հոդվածում «93-րդ հոդվածով» բառերը փոխարինել՝ «93-93․2-րդ հոդվածներով» բառերով։

Հոդված 5. Սույն օրենքն ուժի մեջ է մտնում 2026 թվականի հունվարի 1-ից։
